
BEKATOWENDLULA

NGAKULENDLELA

 Asichubeke nekuma nje kwemizuzwana lembalwa
sisafundzaLivi laNkulunkulu. Bengicabanga ngako konkhe

loko kwetfulwa, bengifanele impela ngiphile imphilo sibili kutsi
ngikuphile loko, bengingeke na? Leyo yindvodza lekutsandza
impela. Ngale eNcwadzini yaLukha loNgcwele, sahluko se 19,
ngifuna kufundza nje incenye yemBhalo, lamavesi ekucala
lasihlanu.

Futsi Jesu wangena wendlula eJerikho.
Futsi, buka, kwakunendvodza ligama layo

nguZakewu, lebeyine…yayingulomkhulu kubatselisi,
futsi icebile.
Futsi yayifuna kubona Jesu kutsi ungubani; futsi

yayingakhoni ngenca yesicuku, ngoba yayiyincane
ngesitfombo.
Futsi yagijimela phambili, futsi yakhwela esihlahleni

se-sikhamore kutsi imbone: ngoba bekatowendlula
ngakulendlela.
Futsi uma Jesu sekefikile kuleyondzawo, wabuka

etulu, futsi wambona, wase utsi kuye, Zakewu,
sheshisa,…wehle; ngoba namuhla Ngimele kuhlala
endlini yakho.
Futsi washesha, futsi wehla, futsi wamemukela

ngekutfokota lokukhulu.
Futsi nabakubona loko,…bonkhe bakhonona, batsi,

Kutsi uye kuyoba sivakashi sendvodza lebeyisoni.
Futsi Zakewu wasukuma, wase utsi eNkhosini;

Buka, Nkhosi, ngipha labaphuyile ihhafu yemphahla
yami; futsi nangabe ngitsetse noma yini kunoma
ngumuphi umuntfu ngemachinga emanga, ngiyibuyisela
iphindvwe kane kuye.
Futsi Jesu watsi kuye, Namuhla insindziso ifikile

kulendlu, loku naye ayindvodzana ya–Abrahama.
Ngoba iNdvodzana yemuntfu itele kutofuna

nekusindzisa lokulahlekile.
Asikhuleke.

2 Babe wetfu loseZulwini, siyaKubonga, manje ekuseni,
ngenca yekutsi Usasolo ufuna kusindzisa emadvodzana a-
Abrahama, loko lokulahlekile. Siyakhuleka, Babe loseZulwini,

kutsi Utokwemukela umkhuleko wetfu lotfobekile futsi
ubusise kubutsana kwetfu ndzawonye lapha namuhla. Futsi
kwangatsi kungete kwaba lite, kodvwa kwangatsi uMoya
loyiNgcwele lomkhulu ungasifundzisa indlela yekuPhila, sati
loku, kutsi sifanele sime eBukhoneni baKhe ngalolunye lusuku,
kutsi sitilandze ngaloko lesikwentile ngalemphilo. Sibusise
ndzawonye manje sisachubeka nekulindzela Wena. EGameni
laJesu. Ameni.

Ningahlala phansi.
3 Ngijabula impela kuba nebangani labahle, bantfu
labakholwako, futsi bakholwa ngulemitamo lotama kuyiveta.
Kube benginanoma nguyiphi lenye injongo, kutsi nje ngehluke
nje, ngani, bengingaba soni si—sibili. Kodvwa injongo yami
kwenta mkhulu Jesu Khristu.
4 Futsi intfo letsite lekumuntfu, uma uneMlayeto lovela
kuNkulunkulu, ungeke watimela ngekwakho. Kunentfo letsite
lekuwe, leshayisa kwemtsambo wengati. Iyachubeka, noma
kanjani. Ungeke wakunciphisa litubane, ukumise, noma
ukucalise. Kumisa futsi kucalise futsi kunciphise wena litubane.
Niyabona na? NguLowo lonekulawula.
5 Ngiyabonga ku—kulabazalwane laba ngebufakazi babo
beNkhosi yetfu Jesu. Bebangakhulumi ngami, kusobala cha.
Bebakhuluma ngaYe.
6 Njengoba bengifundza indzatjana lencane, lapha kungesiko
kadzeni, ngeMnumz. Moody. Watsi, iChicago yayito…
liphephandzaba lalitobhala indzaba lebhalwe ngaye. Futsi
batfumela lotsite, kutsi atfole kutsi kungani bantfu babutsana
kutova uMnumz. Moody. Lendzaba lebhalwe ngaye; uMnumz.
Moody unjengami lucobo, bekangenayo imfundvo leyenele kutsi
afundze le—lendzaba lebhalwe ngaye, ngako imenenja yakhe
yadzingeka iyifundze. UMnumz. Moody bekangumtfungisi
weticatfulo, ekucaleni, futsi wabitwa nguNkulunkulu ambitela
umlayeto we—weli-awa. Futsi ngako imenenja yayifundza
lendzaba lebhalwe ngaye, futsi lwatsi, “Kungani noma ngubani
aye kuyova Dwight Moody na?” Watsi, “Kwekucala nje,
uyindvodza lembi kwendlula onkhe lengake ngawabona.”
Wase utsi, “Unenhloko lenemphandla, nemadzevu lamadze,
nakanjalonjalo.” Wase utsi, “Futsi u—uyanswininita uma
akhuluma. Kuhleleka kwesilungu sakhe kubi kunako konkhe
lengake ngakuva.”Uh-huh. Futsi, o, bekachubeka nje kanjalo.
7 Watsi, “Umnumz. Moody wavele wenyusa waphindze
wehlisa emahlombe akhe. Watsi, ‘Impela cha. Beta kutobona
Khristu.’”
8 Ngako, loko kutsi, ngicabanga kutsi leyo yimphendvulo nje.
NguKhristu lelesifuna kumbona. “Uma Ngiphakanyiswa Mine,
Ngiyodvonsela wonkhe umuntfu kiMi.”

9 Bengicabanga, emvakwekuvakashela lapha e—edolobheni,
futsi ngitfola kutsi bantfu, bebakadze banemoya lomuhle
kanjani, umhlangano lomnandzi lesasinawo lapha kuleDenham
Springs High School, noma lihhola lesikolwa. Bengicabanga,
bantfu lapha bayintfo lefana nelikhofi. Ba…Hhe! Akusibo
bunengi, kodvwa sakhiwo; yonkhe incumbi kulenye
yetinkomishi.
10 Ngiyasikhumbula sikhatsi sami sekucala ngehla
esikhumulweni setindiza ngephandle lapha. Bomnaketfu
batongilandza, ngihleti lapha. Nentfombatane lencane
lengumFrench lapho; ngacela i-ibhega nenkomishi yelikhofi.
11 Ngangingakaze ngilinatse ngaze ngaba cishe neminyaka
lengemashumi lamatsatfu nesiphohlongo budzala; ngangifanele
ngati kancono. Kodvwa-ke uMnaketfu Brown, ngiyacabanga
ulapha manje ekuseni, ndzawanatsite. Uhleti khona lapha.
Bekalitsandza kakhulu, futsi wangitfolela…Ngangitoba
nekudla kwasekuseni kwebafundisi ngensimbi yesikhombisa,
lokukodvwa ngensimbi yesiphohlongo, nalokunye ngensimbi
yemfica; wawungeke ukhone kudla konkhe loko, ngako
bebatsela likhofi. Ngase ngiyalihuba, futsi, intfo yekucala, ngase
ngiyalinatsa.
12 Ngako ngabuta lentfombatane, ngayitjela, “Ngifuna i-
ibhega nenkomishi yelikhofi.” Ngesikhatsi bakhipha inkomishi
lencane, ngacabanga, “Hhe, hhe, bayashubisa impela ngelikhofi
labo ngalapha.” Kunatsa kwekucala, kugwinya kwekucala
lengakutsatsa, o, hhe, ngadzingeka ngilwele kuphefumula.
Niyabona na?
13 Lodzadze lomncane watsi, “Ufanele kutsi ungumYanki.”
Watsi, “Ngitokulungiselela inkomishi yaseYanki.”
14 Ngako nguleyondlela lengitfola ngayo bantfu, mhlawumbe
kungabi ticuku letinkhulu kunato tonkhe lengake ngakhuluma
kuto, kodvwa lizinga lelisetulu. Ngiyabonga ngaloko, tetsameli
letilalele, umuntfu lohlala futsi akunake loko lokushoko.Ngi…
15 Nguloko lengifuna nikwente. Nikuhlole lokushiwo
ngumuntfu, ngeLivi laNkulunkulu. Futsi, uma kungakalungi,
khona-ke akukalungi. Nguloko kuphela. Uma kuLivi
laNkulunkulu, khona-ke Nkulunkulu utofanele afakaze ngeLivi
laKhe, ngoba Wetsembisa kukwenta. Ngako nguleyondlela
lesitsandza kuhlola ngayo letintfo leti, ku—kutfola.
16 Manje ngicondzile, manje ekuseni, kutsi loku bekutoba
kudla kwasekuseni kwabosomabhizinisi, neMadvodza
labosomaBhizinisi beFull Gospel, lengililunga lemkhandlu
wabo. Futsi ngicabanga kutsi loku…Batsite labanye babo
bekalapha. Labanye babo abaphumanga. Mhlawumbe,
babosomabhizinisi, banebhizinisi yabo labafanele babekuyo.
Ngitobacolela, empeleni, ngako—ngako loko kulungile. Utsite

labanengi bebantfu babo bebalapha, empeleni, ngako loko kuhle
kakhulu.
17 Manje lihlaya lelincane nje. Ngike ngalicoca, kodvwa
mhlawumbe…Akusiyo indzawo yekucoca emahlaya, kusobala,
kodvwa nje ngekuncokola lokuncane. Uma ukhuluma, njengoba
besenta, esikhashaneni lesendlulile, yebo-ke, mhlawumbe utfole
bantfu babuye kulokunye kuncokola.
18 Ngiyakhumbula ngalesinye sikhatsi, umngani wami nami
sasisesikolweni ndzawonye. Ligama lakhe bekanguWilmer
Snyder. Umnakabo ungumfundisi waseBaptisti, futsi u—
ubhala loku ku Likamelo Lelisetulu, si—sikhala sekubhala
ku-Likamelo Lelisetulu. Sasibafana besikolwa ndzawonye.
Futsi ngangifundzela inkonzo, futsi u—uba ngumtsengisi
wemshwalensi. Futsi ngako ufika endlini yami, ngalelinye
lilanga, kutongivakashela. Futsi manje bangahle babekhona
labanye batsengisi bemshwalensi lapha. Futsi angisho lutfo
mayelana nemshwalensi manje. Ngiyetsemba, ningacabangi
lokungakalungi ngaloku, kodvwa bambani kulibatisa lokuncane
kwaloko lengi…indlela lengakusho ngayo. Ngako umnaketfu
futsi uyi—unePrudential, futsi utsengisa umshwalensi
iPrudential.
19 Ngako ngalesinye sikhatsi nganginentfo lencane leyentiwa
inkapane yemshwalensi lengi…ngiyacabanga, ngingati
kakhulu kangako, ngi…bangifundzela kabi le-pholisi, futsi
yetfulwa kabi kimi, futsi angitange nje ngiyikhiphe. Ngi…
20 Ngako, ngalelinye lilanga, Wilmer wenyuka kutongibona,
wase utsi, watsi, “Uchuba kanjani, Billy?”

Ngatsi, “Kahle.”
Watsi, “Ngiva kutsiwa bewukadze usetinkonzweni!”
Ngatsi, “Yebo, ngiphumele emihlanganweni.”

21 Ngangimcocela ngemfo lowatsi kimi. Watsi,
“Awusho, ungumshumayeli. Wentani, ucitsa sikhatsi
nalabosomabhizinisi?”

Ngatsi, “Ngingusomabhizinisi.”
Base batsi, “A, ukuyiphi ibhizinisi na?”
Ngatsi, “Libhizinisi lesiciniseko.”

22 Futsi, niyabona, akakutfolanga. Angizange ngitsi,
“Umshwalensi.” Ngatsi, “Siciniseko.” Niyabona na?

Futsi ngako ngatsi, “Libhizinisi lesiciniseko.”
23 Watsi, “O,” watsi, “Ngiyabona.” Watsi, “Mshwalensi muni—
muni lowutsengisako na?”
24 Ngatsi, “Ngitsengisa siciniseko sekuPhila lokuPhakadze.”
Futsi ngisasitsengisa. Ngako ngitoba interest-…noma
ngumuphi wenu lokufisile, ngingatsandza kucoca ngemgomo
nani, emvakwalomhlangano nje, uma kulungile.

25 Futsi ngako watsi, watsi, “KuPhila lokuPhakadze?” Watsi,
“Angikholwa kutsi ngake ngeva ngenkapane.”
26 Ngatsi, “O, awukaze uve na?” Ngatsi, “Watiwa kahle.” Wase
utsi…Ngatsi, “Inguleyamiswa kadzeni.”

Wase utsi, watsi, “Ikuphi inhlokohhovisi?”
Ngatsi, “IseNkhatimulweni.”

27 Wilmer watsi kimi, watsi, “Billy, bengicabange kutsi
ngitokwenyuka, ngikutsengisele lomunye umshwalensi.” Watsi,
“Ngiyeva kutsi awunamshwalensi.”

Ngase ngitsi, “O, yebo. Ngi—nginesiciniseko.”
28 Wase utsi, “O, ngiyacolisa.” Watsi, “Ngiyacabanga,
umnakenu, unawo kanye naye.”

Ngatsi, “Cha, anginawo naye impela.”
29 Umkami wangibuka, kwangatsi utotsi, “Yebo-
ke, kwangatsi ukhuluma inganekwane.” Bekati kutsi
ngangingena–mshwalensi. Kodvwa naye akakutfolanga kahle.
Ngatsi, “Siciniseko,” hhayi “umshwalensi.”

Watsi, “Nhloboni yemshwalensi lonayo, Billy na?”
30 Ngatsi:

Siciniseko lesibusisiwe, Jesu ungowami!
O, sandvulelo lesinje pho senkhatimulo
yaNkulunkulu.

Ngiyindlalifa yensindziso, ngitsengwe
nguNkulunkulu,

Ngitelwe ngaMoya waKhe, ngahlantwa
eNgatini yaKhe.

31 Watsi, “Billy, loko kuhle kakhulu. Loko kuhle kakhulu.”
Watsi, “Angikamelani ngalutfo naLoko, kodvwa,” watsi, “Loko
kungeke kukubeke etulu lapha kulamathuna uma sewushonile.”
32 Ngatsi, “Kutongikhipha. Angikakhatsateki ngekungena.”
33 Angikakhatsatwa kungena; kukutsi, kuphuma. Futsi
ngako—ngako Lena nguyonantfo kuphela lengatiko kutsi
itokukhipha. Ngako uma unesifiso sako kuphuma, asikhulume
ngaKo.
34 Ngibuka etikwetetsameli, manje ekuseni, ngingeke
nginihlalise sikhatsi lesidze kodvwa kancanyanana nje.
Futsi benginesihloko lebengitoshumayela kuso, ngako ngase
ngiyacabanga-ke, yebo-ke, kuncono ngingakwenti loko.
Bengitoba nendzaba lencane lesamdlalo yentfo letsite, umdlali
eBhayibhelini.
35 Ngiyacabanga lapha ngetindzaba letimatima. Loko, sisahleti
lapha njengemaKhristu, ngibona kwangatsi linengi letfu, benati
yini kutsi loku kungahle kube sikhatsi sekugcina kutsi siyoke

sidle kudla kwasekuseni sindzawonye na? Nike nakucabanga
loko na?
36 Niyacondza yini, lamavi lamancane lengitowasho
lapha, Nkulunkulu utongenta ngiphendvule ngako etulu
lapho ngeluSuku lekwaHlulelwa na? Niyabona na? Futsi
nginemiphefumulo lapha, akunandzaba noma kulicembu
lelincane, kodvwa noko nginalo. Ngemavi lengiwashoko, yebo-
ke, ngitodzingeka ngiphendvule ngawo etulu Lapho.
37 Ngako singahle singakudli lokunye kudla kwasekuseni
sindzawonye, kodvwa ngitsemba kutsi sitodla kuDla
kwakusihlwa ndzawonye, ngalelinye lilanga. Loko kudla
kwakusihlwa kwekugcina, etulu Lapho naYe, kuyoba kwekucala
Lapho.
38 Bese-ke njengoba sihleti lapha manje ekuseni, futsi
ngibuka kulendvodza lawa lapha, lamanye awo, bafundisi
labakhulu lofundzele. Futsi mine, lapha, nje kuphuma
li—libhushimeni nje, lelingenamfundvo, lihleti lapha
nendvodza lenetimfanelo tekushumayela, naboDokotela
betebuNkulunkulu. Ngitivela ngimncane kakhulu kutsi ngime
futsi ngikhulume embikwendvodza lenjalo. Kodvwa, noko, ngi—
ngifanele ngikuvakalise lengikuvako. Nekubongeka kwawo
nemusa kungivumela ngime futsi ngente loku. Ngiyakutfokotela,
banaketfu, babambisene emhlanganweni, nekuhlangana
ndzawonye. Ngilapha kutsi nginisite. Ngitokwenta konkhe
lengingakwenta kumunye ngamunye wenu, ngemusa
waNkulunkulu.
39 Futsi-ke uma sekwendlulile, ngalelinye lilanga, uma
ngingakutfoli kutsi ngidle kudla kwasekuseni nani futsi,
uma sekuphele konkhe, sihleti ngale kwelitafula sibukene,
ngulesosikhatsi lesisibukile. Akungabateki kodvwa tinyembeti
letincane tiyokwehla etihlatsini tetfu, futsi sibuke ngale
kwelitafula bese sibambana ngesandla. Kuyosho lokutsite
ngalesosikhatsi. Asisebente kusesikhatsi sekusebenta, lilanga
lisekhona. Litoshona emvakwesikhashana; lehlela phansi
impela. Ngako-ke, kucabanga loko, sisahleti lapho, sibambene
ngetandla, futsi sikhala tinyembeti kancane, kuyotsi-ke iNkhosi
lenkhulu iphume, ingene kuto tonkhe tembatfo taYo letinkhulu,
ite yehla ngelilayini, itesule tonkhe tinyembeti emehlweni etfu,
futsi itsi, “Nente kahle, tinceku tami letinhle naletetsembekile,
ngenani etintfokotweni teNkhosi, lelungiselwe nine kusukela
kwasekelwa umhlaba.” Lapho lilanga lisekhona, futsi likhanya
ngalokwenele kutsi kusetjentwe, asisebente.
40 Manje lesihloko lesincane lapha, singahle sibonakale
sihlekisa, kodvwa sitokhuluma ngalesihloko: BekatoweNdlula
NgakuleNdlela.
41 Kufanele kutsi kwaku—kubusuku lobubi kabi kulomfo
lomncane. Akakhonanga nhlobo kulala, futsi bekagicika nje

futsi aya antjilantjila, busuku bonkhe gonco. Kwakulusuku
lolwephulako.
42 Futsi sonkhe siyati kutsi lobobusuku angahlaliseki busho
kutsini, awukhoni kulala. Unentfo letsite engcondvweni yakho,
noma intfo letsite igulisa yonkhe imizwa yakho.
43 Nalomfo lomncane bekangusomabhizinisi, mhlawumbe
edolobheni laseJerikho, lokwakuyintfo lefana nani madvodza
labosomabhizinisi nebesifazane lapha, futsi akungabateki
kutsi be—bekanelibhizinisi lelikhulako. Bekeme kahle nema…
onkhe emaklabhu, nakanjalonjalo, futsi bekalilunga lelibandla,
umkhandlu weSanhedrin, futsi bekanemphristi lokahle, futsi
bekamkholwa lomphristi.
44 Futsi intfo lesimanga ngaloludzaba, naloku nje,
angumkakhe. Sitombita ngaRebeka. “Bekadukele
ngaseluhlangotsini lolungakalungi,” wacabanga, futsi
bekentenjalo nemphristi. Bekalandzela iNdvodza lebekutsiwa
ingumprofethi waseNazaretha, iNdvodza ligama layo nguJesu.
Bantfu, sigaba sebantfu labaphuye kakhulu, sasiMkholwa
kutsi bekangumprofethi, noma Mesiya lowetsenjiswa, kodvwa
akuhlangabetananga nje nemibandzela yeSanhedrin.
45 Simanga, ngaletinye tikhatsi Nkulunkuluwenta tintfo tisuke
kulombala lesicabanga kutsi Beyifanele kuba kuwo. “LoMfo,
uyabona, watalwa,” ngembono wabo, “kutalwa ngaphandle
kwemshado. Make waKhe wamtala ngaphambi kwekutsi yena
nemyeni wakhe ashade.”
46 Lenye intfo, Bekangenako kufundza kwasesikolweni. Bebete
lokubhalwe phansi kutsi Wake waya esikolweni. Bekangesuye
umphristi, kanjalo futsi Bekangesuye rabi. Bekanekutisho nje,
lokufana nako, kwaKhe luCobo.
47 Njengoba uMnaketfu Don abeke kanjalo kakhulu
manje ekuseni, “Kwakukujika likona.” Abakucondzanga.
Ngalokwejwayelekile kwenteka ngaleyondlela. Kufika
kulesosikhatsi selikona.
48 Kodvwa ngandlela tsite, lenye, umkakhe bekakadze
enetisekile kutsi BekangulowomProfethi lobekatokuta, futsi
bekaMlandzele, waMkholwa.
49 Futsi beketamile kutjela umyeni wakhe. Kodvwa
bekatsatseke kakhulu ebhizinisini yakhe, nane…Bekalilunga
lelibandla nje. “Loko akukeneli kahle na?”
50 Intfo letsite lefana nalombusi losicebi losemncane, niyati.
Bekanelibhizinisi, futsi. Kodvwa wacondza kutsi bekali—
lilunga lelibandla, kodvwa bekete kuPhila lokuPhakadze.
Futsi wacela…Ubone intfo letsite kuJesu lomunye umuntfu
lete yona. Wase utsi, uta kuYe futsi watsi, “Ngi…” Bekafuna
kwati kutsi ngabe u…kutsi bekangentani kute abe nekuPhila
lokuPhakadze. NaJesu wamtjela kutsi agcine imiyalo.

Watsi, “Ngikwentile loku kusukela ngisemusha.” Niyabona,
kwakukhombisa kutsi bekali—likholwa, kodvwa bekati kutsi
Jesu bekanentfo letsite labobaphristi naborabi lebebete kona.

51 Futsi uma umuntfu ake wachumana naJesu Khristu,
Wehlukile kumuntfu. Awubi nhlobo ngulofanako uma uke
waMbona, uma kukhona noma nguyiphi inhlase yaNkulunkulu
ngawe.

52 Ngako Rebeka bekatfole loJesu. Futsi Be—Beka,
kuye, impela bekakugcwaliswa kwesetsembiso emaJuda
lebekasibukile, ngelusuku lwabo.

53 Ngako tindzaba tatifikile ngalapho kutsi Bekatoba nekudla
kwasekuseni, noma lolunye luhlobo lwelidina noma lokutsite,
entasi eJerikho, kute lowesifazane abe matasatasa kutsi
akhulekemayelana nemyeni wakhe longusomabhizinisi.

54 Sidzinga labanengi futsi boRebeka, ndzawo tonkhe,
niyabona. Niyabona, umkhuleko untjintja tintfo. Uma
ubeka umyeni wakho, noma wakho longakasindziswa,
embikwaNkulunkulu, bese uyakhuleka, Nkulunkulu uyokwenta
indlela ndzawanatsite, ngobaWetsembisa kukwenta.

55 Ngako nguloko-ke Rebeka, alikholwa lelicinile nemlandzeli
weNkhosi Jesu, futsi ufanele kutsi bekakadze angumuntfu
lonemoya lomuhle lokahle kakhulu, futsi bekane…akhatsalele
bendlu yakhe.

56 Futsi ngicabanga kutsi loko kuyakhombisa futsi, kutsi
uma—uma umuntfu ake wahlangana naJesu futsi aMtfole
impela enhlitiyweni yakho, ukhatsalela hhayi kuphela bendlu
yakho lucobo, kodvwa bendlu yaNkulunkulu, ndzawo tonkhe.
Ukhatsalele, kutsi baMati. “Futsi kwati Yena kuPhila.” “Kwati
Yena,” niyabona, ungati kutsi lifundvwa kanjani Livi, noma
kanjalo. Kodvwa, “Kwati Yena, kukuPhila.”

57 Ngako bekakhuleke kamatima. Nelusuku lwasondzela
ngesikhatsi Jesu bekafanele kungena edolobheni. Futsi
akungabateki kodvwa, ngayitolo, angahle kube bekabone
kutsi ngabe simo sengcondvo yakhe sasesintjintjile yini. Ngako
watsi, mhlawumbe, “Zakewu, u—uyaya kulokudla kwasekuseni
ekuseni na?”

58 “Ngani, impela cha. Ngani, lesosicuku sebantfu! Futsi
ubheke kutsi ngi…Nginesitolo lotseng’udlele kuso lesendlula
tonkhe edolobheni, futsi bakubamba ngale kaLavinski.”
Ngiyetsemba kutsi akekho Lavinski lapha. Kodvwa, empeleni,
“Ngale kulenye indzawo, uyabona. Futsi, ngani, nginendzawo
leyendlula tonkhe edolobheni, futsi bakhetse leyondzawo entasi
lapho. Ngani, bebangakafaneli. Bebafanele bete endzaweni
yami, kubamba loku, uyabona.” Bekangayi.

59 Wase-ke uyakhuleka, ngekushisekela impela. Ngako-
ke ngalobobusuku, lomfo lomncane akakhonanga nhlobo
kuphumula.
60 Niyati, kukhona intfo letsite ngako, uma uya kuyokhuleka
ngekushisekela impela ngentfo letsite, Nkulunkulu usebenta
ndzawo totimbili temugca, niyabona. U—U—Uyaphendvula.
61 Ngako lomfo lomncane, ufanele kutsi wangena
ekucabangeni ngalobobusuku, “Angati noma ngifanele ngehle
yini futsi—futsi—futsi ngive leNdvodza na? Manje, Rebeka utsi
Ungumprofethi. Manje, siyati kutsi asikaze sibenebaprofethi
emakhulu eminyaka. Futsi ngibute umphristi ngako, watsi,
‘Akusilutfo kodvwa ngumbhedvo nje! Kube bekungabakhona
umProfethi lovukako, bekangeke yini efike ngelibandla
na? Nguleyondlela lebekafanele efike ngayo. Bekatofika
kitsi tsine baFarisi, noma baSadusi, noma licembu letfu,
noma nakungenjalo bekangeke abe ngumProfethi.’” Niyati,
lesosimo sisabambile. Ngako bacabanga kutsi Kufanele
kufike ngaleyondlela, noma nakungenjalo Akukalungi. Ngako
batsi, akungabateki, kodvwa, kulesikhatsi lesi lesikhulu…
WaKukholwa, noma kanjani.
62 Futsi bekakucoce nemphristi. Umphristi watsi, “Manje
buka lapha, letotinsuku tebaprofethi betikhona eminyakeni
leminengi, nengi leyendlula. Sinemtsetfo. Sinawo wonkhe
ubhalwe ngalokugcwele. Simo singaphansi kwekulawula, futsi
sinawo usetandleni tetfu, futsi siyati ngaletintfo leti.”
63 Kodvwa ke, kusobala, Zakewu, angakaKubuki, nje
ngekwelucobo atakhele engcondvweni nje, akutsatsa kancane
nje. Leligama lelitsi kutakhela engcondvweni lisho “kwenta
ngaphandle kweligunya.” Ngani, wa—wacabanga kutsi loko
kwakulungile; kuphela nje uma bekasontsa, nguloko kuphela
lebekafanele akwente.
64 Kodvwa ke lapho busuku bucala kuvela, nako kufika sifiso
ngekuphatima enhlitiyweni yakhe. “Mhlawumbe uma lomuntfu
asedolobheni, Angahle angaphindzi abelapha futsi. Ngifanele
ngihambe futsi ngihlole le—lesimo, ngitibonelemine.”
65 Manje lowo ngumcondvo lomuhle. Tibonele kona wena.
Ungayeli kuyogceka. Tsatsa Livi, bese uhlola Livi ngako.
66 Ngako yena, Rebeka, bekatamile, njengoba wesifazane
bekangetama, kuchaza loko umprofethi lebekakushito, naloko
Mosi bekakushito, loMuntfu lebekatoba ngiko, futsi uma Efika.
Ngako ufanele kutsi wacabanga, wetama kumchazela kona,
kodvwa noko lomphristi bekanalomnengi kakhulu umtselela
etikwakhe kunaloko Rebeka, umkakhe, lakwenta.
67 Kwatsi-ke nasekucala kusa, ngani, lomfo lomncane beka…
Rebeka, kwangatsi sengiyamcabanga, ngimbona amngcukluta,
atsi, “Zakewu, uchaza kutsi awufuni kuya lentasi?”

“Cha, angifuni kutihlanganisa ngalutfo naKo.”
68 Uyati, ungabi, Reb-…Ungacansuki, Rebeka. Ngalesinye
sikhatsi leso sibonakaliso lesihle. Niyabona, nje—nje uma atfola
kujabha kakhulu, khuluma ngaKo, yonkhe lenye intfo. Leso
sibonakaliso lesihle impela, ngalesinye sikhatsi.
69 Ngako, emvakwesikhashana, Rebeka wenta kwangatsi
bekalele. Kuphela, bekakhuleka. Futsi utfola Zakewu aphuma
embhedzeni, kalula nje, niyati, futsi uya ngale futsi utilungisa
kahle, futsi ukama tinwele takhe kahle nje, futsi ugcoka
sembatfo sakhe lesihle kwendlula tonkhe. Futsi lowesifazane
uyapopola, ngeliso linye, kutsi ambone kutsi bekentani. Wati
ngaso lesosikhatsi kutsi Nkulunkulu bekawuphendvulile
umkhuleko. Wati kutsi ikhona intfo leyayitokwenteka. Ngako
Zakewu uphuma ngekunyenya, angafuni Rebeka ati kutsi
uyaphi, niyati. Futsi utsi shelele uyaphuma, futsi uphumela
ngephandle futsi ubuka emuva.
70 Lowesifazane uphakamisa likhethini, ubuka ngephandle,
kumbona aphuma. Utsi, “NgiyaKubonga, Nkhosi. Sekulungile
manje.” Niyabona na?
71 Njengoba kwenta Eliya, ngesikhatsi atsi, “Ngiyakubona
loko, lifu leliyisayizi lengangesandla semuntfu ngebukhulu.”
Bufakazi lobuncane nje, ikhona intfo letokwenteka.
72 Ngako uyaphuma, futsi wehla ngetitaladi. Watsi, “Manje
ngiyacondza Utongena ngelisango lelingaseningizimu, ngako
kuncono ngiye lapho bese ngiyema.” Wase utsi, “Futsi
ngitotitfolela indzawo, futsi ngitoma khona lapho. Futsi uma
Angena, ngitobona kutsi ungumProfethi sibili yini lowomfo.
Futsi ngitohamba ngiphume ngco bese ngibeka umuno wami
ngaphansi kwemphumulo yaKhe, futsi ngitoMtjela takhe,
futsi uma Efika. Futsi ngitoMtjela kutsi wonkhe lombhedvo
waKhe sewubangele umkami…nalemihlangano yemkhuleko
netintfo. Ngikhatsele futsi ngidziniwe ngiko. Ngito. Ngitowusho
lokutsite ngaloku, niyabona, futsi ngitoMtjela. Futsi ngiyati-
ke rabi utongibhambadza emhlane impela, futsi atsi, ‘Zakewu,
ulilunga lelihle lalelibandla lapha. Ungumfo lokahle impela.’”
Ngako watsi, “Ngitokwewukela lapho kusenesikhatsi,” ngako
wewuka.
73 Watsi sekangangelibanga lendlu, noma letimbili,
ngitowusho, utfola kutsi, lendzawo lefanako yayiminyetelene.
Bebalenga emabondzeni nandzawo tonkhe. Ngandlela tsite
noma lenye, naloku nje kwakukhulunywa ngaYe, bekakhona
lotsite lobekasatsandza kuMuva. Umuntfu lotolalela.
74 Ngako watsi, “Manje ngiyoke ngike ngiMbone kanjani
angena lagedeni na?” Niyakhumbula, liBhayibheli latsi
bekamncane ngesitfombo. Wase utsi, “Ngimncane kakhulu.”
Ngako wasundvuta, “Lapha, nginikeni indzawo lencane!”
Ungabona kutsi usengakabi ngumKhristu noko, niyabona, uma

entanjalo. EmaKhristu ete lesosimo sekutiphatsa, niyabona.
“Khweshelani emuva! Niyangati kutsi ngingubani mine?
NginguZakewu. Nginesitolo lotseng’udlele kuso enhla lapha.
Tfola, khweshani endleleni yami!” Niyabona na? Manje, lowo
akusuye umKhristu. Wonkhe umuntfu wati kutsi bekangesuye.
Mhlawumbe labanye babo bebati kutsi Rebeka bekakhuleka.

“Yebo-ke,” batsi, “yebo-ke, khweshani.”
75 Futsi ngako bekati kutsi bekangeke aze atfole kuMbona,
kuso sonkhe lesosicuku, ngako bekangeke akhone kuvakalisa
imicabango yakhe kuYe. Ngako wacabanga, “Yebo-ke, manje,
ngitokwentanjani?Mhlawumbe ngitobuyela ekhaya futsi ngivele
ngiyikhohlwe nje yonkhe lendzaba.”
76 Kodvwa, niyati, kunentfo letsite ngako, kutsi uma uncuma
kutsi ufuna kuMbona, ayikho intfo letokuvimba kutsi uMbone.
Angikhatsali kutsi iyini, ungu—ungulophikelelako, futsi
njengalowesifazane lomncane longumGrikhi waphikelela
kufinyelela kuJesu. Futsi kunentfo letsite ngako, kutsi
uma uncuma kutsi utoMbona, akukho lutfo lolutokuvimba.
Kodvwa, khumbula, uma uncuma, khona-ke develi utokwenta
konkhe langakwenta kutsi akuvimbe. Yena utimisele
kutsi awunakuKucondza, awunakuKubona. Uyophonsa
onkhe emashidi lamnyama avundle embili, langawaphonsa,
kukuvimbela ungaKuboni.
77 Ngako waba lapho umcabo wakhe wekucala, khona lapho.
Ngako-kewacala kusuka, watsi, “Yebo-ke, ngiyacabanga…”
78 Futsi wabuka laphaya, futsi nako kume letinye tetimbangi
takhe, futsi, tona, wati-ke kutsi labanye bebafo basebandleni.
Lapho bekakadze ahlekise khona kakhulu impela ngaloJesu
waseNazaretha, ngekuba ngumprofethi, ngako-ke naku
kwakume lamanye emalunga akubo ambuka, khona entasi lapho
ecenjini lelifanako. Bekangeke nje afihlakale nje.Wakhonjwa.
79 Manje, Zakewu, sewuvele ukhonjiwe, ngako nje…uyati,
uma kwenteka abakhona munye lapha. Sewuvele ucubene
nelicembu manje, ngako sebavele bayati kutsi ngubani,
silapha, ngako sesingavele nje satane kancono, satane lomunye
nalomunye.
80 Ngako watsi, “Yebo-ke, loku kuyincaba lapha.” Wase-ke
uyacalata, wabona munye eme lapha. “Futsi uyati, empeleni,
bonkhe bafana nawe, ba—bafuna kutfola lokutsite.”
81 Umuntfu uyati kutsi uvela ndzawanatsite, uvela ngaleya;
futsi uma sekahamba, ubuyela ndzawanatsite. Futsi utama
njalo kutfola intfo letsite kutfola kutsi uvelaphi nekutsi uyaphi.
Munye kuphela lonaleyomphendvulo, lowo nguNkulunkulu.
Wonkhe umuntfu ufuna kubuka ngale kwalelokhethini. Futsi
uma ubona noma yini le…lengakukhombisa kutsi kunani
ngale kwelikhethini, lapho bewukhona, nekutsi ungubani,
nekutsi uyaphi. Yinye kuphela iNcwadzi, kuyo yonkhe

incwadzi lefundvwako lebhaliwe, yetigidzi temathani, Lena
yiNcwadzi lekutjela kutsi ungubani, uvelaphi, nekutsi uyaphi.
Ayikho lenye incwadzi letokwenta; leloBhayibheli! “NeLivi
linguNkulunkulu,” liBhayibheli lasho.
82 Manje, sitfola kutsi lomfo, nandzawo tonkhe, wahlazeka
kutfola kutsi bekasemkhatsini webantfu lobekamemeta,
futsi akhala, futsi ampongolota, futsi batiphatsa kwangatsi
bebahlanya. Ngako, kodvwa yena…Nango ahleti,
ambandzakanywa nabo, ngako wa—wadzingeka ahlale, nguloko
kuphela lokwakukuko. Manje watsi, “Yebo-ke, uma sengite
ngefika lapha, kuncono ngisalesengichubeka ngite ngiMtfole
sibili.”
83 Manje, Zakewu, lowo ngumcondvo lomuhle. Sewuze wefika
lapha ekudleni kwasekuseni, ngako manje asichubeke nje.
Niyabona, sonkhe sesite sefika lapha.
84 Ngako manje siyatfola, kutsi, lapho bachubeka, watsi,
“Manje uma ngihlala lapha, ngingeke ngi—ngiMbone, ngoba
ngimncane kakhulu. Ngako, niyati, ngikholwa kutsi ngitophuma
kulesicuku lesi, futsi ngigijimele entasi ekoneni lapho
ngitotimela khona mine, ngititfolele indzawo khona eku—
kupheleni kwesitubhu. Futsi uma Efika ngalapha, khona-ke
ngiyohamba ngiphumele ngco emgwacweni futsi ngiMtjele
lengikucabanga ngaYe. NgitoMtjela takhe.”
85 Ngako wesuka wahamba, akhwesha esicukwini, wase
uyewuka. Wacabanga, “Manje Utoya ngakuphi?” Yebo-
ke, wehla nge “Mgwaco lomncanyana iHaleluya.” Leyo
ngalokwejwayelekile yindlela Lahamba ngayo, niyabona. Wase
wehlela ku “Ekoneni iAmeni,” ngesikhatsi ajika lapho, kutsi
ehlele e—endzaweni yekudlela.
86 Ngulapho la uya khona, uyati u, “Mgwaco lomncanyana
iHaleluya” ne “Likona la-Amen,” khona-ke sewulungele kudla
Livi. Niyabona na? Niyabona na?
87 Ngako wase wewukela kulelikona, wase uyema lapho
ekoneni, watsi, “Manje akukho muntfu lapha. Futsi uma
ngi…” Ngiyati loku kuvakala kuhlekisa, kodvwa nje ngi…
Bambelelani umzuzu. Ngako-ke, intfo yekucala niyati,
wehlela kulelikona, wase utsi, “Akukho muntfu lapha, ngako
ngitokuma lapha. Uma Eta endlula ngalapha, ngitotfola kutsi
UngumProfethi sibili yini. Ngitohamba ngiphumele ngco
emgwacweni, futsi ngitoMtjela lokutsite.”
88 Ngako bekeme lapho, futsi kwenteka wacabanga, “Manje
umzuzu nje. Uyati, uma bengimncane kakhulu entasi
lapho, lesosicuku mhlawumbe siyoya nomakuphi la Aya
khona. Futsi a—angifuni kwasamuntfu lompongolotako uma
ngikhuluma naYe. Ngifuna kuMtjela kute Atongiva. Futsi
bona bampongolota ‘Ameni,’ na ‘Haleluya,’ na ‘Ludvumo
kuNkulunkulu,’ ‘Hosana ku—kumProfethi lotako eGameni

leNkhosi.’ O, abayuze bangive, sonkhe lesosicuku lesinemsindvo.
Ngako yinye kuphela intfo lekhona…Khona-ke batoba
sicuku sonkhe lesingikakile, bese-ke a—a—angisakhoni ngisho
kuMbona nhlobo.”
89 Ngako kwenteka wabuka, eme ekoneni, futsi
kwakunesihlahla lesidzala lesejwayelekile se-sikhamore. Leso
sihlahla lesihle sase-Indiana. Ngako eme ekoneni. Wacabanga,
“Yebo-ke, uma ngingagibela etulu lapho kulelogala bese
ngihlala phansi, khona-ke ngingabasetulu laphaya, khona-ke
ngingaMtjela impela uma Eta endlula ngalapha.”
90 Ngako uyefika, ugijimela ngale. Futsi bekamncane kakhulu;
akakhonanga kugibela egaleni. Ngako watsi, “Yebo-ke, yinye
kuphela intfo lengingayenta,” futsi nako kuhleli imigcoma
yetibi ye—yelidolobha, ihleli ekoneni. Ngako wacabanga, “Yebo-
ke, manje, uma ngiwelela lapha bese ngitsatsa lowomgcoma
wetibi, futsi ngiwucukule bese ngiwuletsa ngalapha, khona-ke
ngingayitfola yonkhe indlela lekhuphukela kulesihlahla kusuka
kuloko. Loko kutongisita.”
91 Ngako uyewela. Nalabo labalahla tibi bebasengakafiki,
noko, ngaloko kusa, futsi wawusindza impela. Ngako
bekamncane futsi bekangakhoni kuwucukula. Indlela yinye
kuphela yekukwenta, kutsi awutongolotele ngemikhono
yakhe. Futsi bekagcoke sembatfo sakhe lesihle kunato
tonkhe. Ngako, niyati, kuhlala njalo kunemicabo uma utama
kubona Jesu. Kodvwa loko akwentanga mehluko, noma ngabe
kwakusembatfo lesihle noma cha, bekafuna kubona Jesu, noma
kanjani. Ngako washo awubamba ngekuhlanganisa imikhono
yakhe kulomgcoma wetibi, kute awufikise laphaya. Ngako
wawuhlohlolotela ngale, futsi lapho besashone idodi yonkhe
indzawo kuye. Yebo-ke, akwentanga mehluko; be—bekafuna
kuMbona, noma kanjani.
92 Ngako ngesikhatsi asafucela lomgcoma ngale, ngemikhono
yakhe ayihlanganise kuwo, weva umuntfu ahleka. Wase
uyacalata, futsi uma kwakungesuye Lavinski eme lapho,
imbangi yakhe, atsi, “Yebo-ke, yini loyatiko! Zakewu sewucalile,
sewutitfolele umsebenti lomusha esitolo sakhe lotseng’udlele
khona. Usebentela labalahla tibi.”
93 Niyati, develi ufuna nje kubona kutsi yini langayenta
kuphonsa yonkhe intfo endleleni yakho, langayikhona,
kukuvimbela ekutseni ubone Jesu. Utokutjela, “Basicuku
sebagiciki labangcwele.” Batokutjela, “Basicuku setilima.”
Utotsi, “Bona, akukho lutfo kubo. Bayimfucuta tatane
yelidolobha lelikhulu,” noma yini langayenta. Kodvwa uma
uphokophelele kuMbona, Nkulunkulu utokwentela indlela kutsi
uMbone. Kugcineni nje loko emcondvweni wenu. Ikhona intfo
letokwenteka, uma leyondlala icala kubhobokela enhlitiyweni
yakho, intfo letsite. Utohamba uyoMbona, noma kanjani.



14 LIVI LELIKHULUNYIWE

94 Ngako akwentanga mehluko. Buso lobudzadlana bagucuka
baba bovu, futsi bekahlazeka. Kodvwa wavele nje wachubeka
nekufucela umgcoma ngale, noma kanjani, futsi wawubamba,
wase ufuca imbulu ukhuphuka sihlahla. Loko kunjalo, akunjalo,
kufuca imbulu na? Nine baseNingizimu niyati kutsi yini kufuca
imbulu, loko ku, kucanca sihlahla, uze uyofika etulu lapho. Futsi
wefika etulu lapho, futsi watfola lapho emagala lamabili aya
ndzawonye ase ayahlangana esicwini sesihlahla, wase uhlala
lapho phansi.
95 Manje, leyo yindzawo lenhle kutsi ungahlala kuyo, lapho
tindlela letimbili tihlangana khona; yakho neyaNkulunkulu;
umcondvo wakho, newaKhe. Leso sikhatsi lesihle sekuhlala
phansi bese uyakucabangisisa. Imicabango yakho lucobo ngaYe;
nekutsi Livi laKhe litsi Uyini. Kutsi wena ucabanga kutsi
Uyini; nekutsi litsi Livi Uyini. Kutsi uMlayeto weli-awa uyini,
ekucabangeni kwakho; nekutsi uMlayeto weli-awa uyini, eVini
laKhe. Ngulowo umehluko. Uhlale lapho futsi ukucabangisise
sikhashanyana.
96 Akungabateki, Sathane wefika kulelinye lemahlombe akhe.
Watsi, “Uyati kutsini na? Ungulobonakala kahle impela, uhleti
etulu lapha uncutsa tinzaza tetinkhuni etandleni takho. Futsi
ugcoke nesembatfo sakho lesihle kunato tonkhe, futsi sonkhe
sinedodi yonkhe indzawo. Futsi manje ligama lakho litosakatwa
kulolonkhe lidolobha, emahlaya atoba ngawe onkhe, ngoba buka
kutsi yintfo lebudlabha lobunjani loyentile, uhleti lapha.”
97 Niyabona, Sathane, uma utsi uyacala, khona-ke utotama
kukutjela, “Wente liphutsa.”
98 Nango ahleti, akulesosimo! Watsi, “Yebo-ke, Rebeka
utsite UngumProfethi. NgitoMlinga. Ngitobona kutsi ngabe
UngumProfethi yini.” Manje watsi, “Uma Eta endlula lapha,
ngitovele ngitifihle nje, futsi Angeke ati kutsi ngisetulu
lapha. Kwekucala, ngitokhona kuMbukisisa. Bese kutsi-ke
uma ngiMbona, khona-ke ngitogcuma ngehle kulesihlahla,
ngitobese-ke sengehlela lapho bese ngiyaMtjela.” Manje watsi,
“Manje, nangabe A—nangabe AngumProfethi, noko, njengoba
Rebeka atsite Bekanguye, Angahle ati kutsi bengisetulu
kulesihlahla, uma lelo kuliciniso. Ngako ngitokutjela,
ngitoMlungisa,” ngako wadvonsa onkhe emacembe edvute
naye wase uyatifihla, yonkh’indzawo, kuze angabonakali;
wase ushiya licembe linye, kutsi atolunguta ngalo, niyati, kutsi
aMbone lapho Ajika ekoneni.
99 Futsi-ke asehleti lapho, akucabangisisa konkhe.
Emvakwesikhashana, weva umsindvo uta ngasekoneni.
100 Kusimanga, noma ngukuphi lapho Akhona, kuhlala
njalo kunencumbi yemsindvo. Niyati, umsindvo sibonakaliso
sekuphila. Niyabona na? Khumbulani umphristi lomkhulu,
kwakutsi nasagcokile bese uya endzaweni leNgcwele-ngcwele,

ekupheleni kwesembatfo sakhe bekane-phomengranathi
nensimbi lekhalako, nalowomsindvo endzaweni leNgcwele-
ngcwele wawunguyona ndlela kuphela labalindzile lebebati
ngayo kutsi bekaphila noma cha. Kwakwenta umsindvo. Futsi
lapho kungekho msindvo khona, ngako-ke, hhe, angahle kube
sewufile. Yebo-ke, ngicabanga kutsi nguleyo yonkhe incumbi
yendzaba ngemabandla etfu, namuhla, awukho umsindvo
lomnengi ngako, ayikho inshisekelo leyenele, ayikho intfo letsite
leyenele. Futsi ngako, lapho kunaJesu khona, kuhlala njalo
kunemsindvo.
101 Ngalesinye sikhatsi, uma Atongena eJerusalema,
bebamemeta futsi bampongolota, futsi, “Hosana kuye uMbusi
lotako eGameni leNkhosi!”
102 Nalabanye balabobaphristi beme lapho, batsi, “Ngani,
bathuliseni, bathule dvu.”
103 Watsi, “Uma bathula, emadvwala atomemeta.” Ikhona intfo
lefanele inyakate uma Akhona. Caphelani. Futsi, ke, labo
lebebaMkholwa.
104 Wase-ke uva lomsindvo uta ngasekoneni, nekumemeta
futsi kuchubeka. Ngako wacabanga, “Yebo-ke, Ufanele kutsi
uyasondzela.” Ngako wadvonsa licembe lakhe walenyusa,
wase uyasukuma kutsi alungute. “Manje sengiMtfolile wonkhe
manje. Sitotfola kutsi UngumProfethi kangakanani.” Ngako
ngesikhatsi ahleti lapho, nelicembe lakhe liphakeme, abuka;
futsi—futsi etulu kulesihlahla, etulu le ngetulu kwetinhloko
tabo, lapho bebatowendlula khona ngaphansi kwesihlahla.
105 Ngako ngesikhatsi acaphela umuntfu wekucala eta ajika
ngelikona, kungahle kube kwakungumphostoli, Phetro, ngoba
bekamkhulu, anemandla, luhlobo lwemuntfu losidlakela.
Sengiyambona afucela sicuku emuva, atsi, “Bangani, ncesini.
INkhosi yetfu beyinenkonzo lenkhulu itolo ebusuku, lamanengi
emandla ahambile kuYe. Nonkhe nitocondza. Beningeke yini
nikhweshele eceleni kute iNkhosi ikhone kwendlula na?
Ngiyacela kwenteni loko.” Futsi naku kuta Matewu, Makho,
nabo, ngalapho, batsi, “Manje a—asifuni kuba luhlata; a—
asiketeli leyonhloso lapha. Kodvwa iNkhosi yetfu ikhatsele kabi
kabi, futsi Ayikaze ibe nako kudla kwaYo kwasekuseni, ngako
si—si…Sifuna nikhweshele eceleni, uma nitsandza.”
106 Kwakukhona u—umuntfu lobekeme lapho, mhlawumbe
Zakewu watsi kumbuka.
107 Tinsuku letimbalwa ngaphambi kwaloko, kulomunye
wemihlangano endzaweni yebhizinisi, lo—lomunye dokotela
bekakadze alapho, wase utjela lomfo lomncane lobekakadze
anentfombatane lencane leyayigula impela ishisa kakhulu,
futsi yayingeke iphile uma labanye…Bekente konkhe
lebekangakwentela yona.

108 Futsi Zakewu, ngesikhatsi aphakamisa licembe lakhe, futsi
wabuka, wabona lendvodza, inaloluswane lugocotwe ngengubo
yekulala, ita ijika ngasekoneni. Wacabanga, “Intfo lebudlabha
kangaka pho lengentiwa nguloyababe, etama kulandzela lowo—
lowo lobitwa ngekutsi ngumProfethi! Nayi ita ijika ngasekoneni
naloluswane, futsi lona lushisa kakhulu, futsi ime ngephandle
kulomoya.”
109 Kodvwa, niyati, kwatsi nje Zakewu, uma ukholwa impela,
akukho lokutokuvimbela, wena.
110 Futsi lowesifazane bekafuna kuyisa loluswane kuYe.
Futsi kwakutsi njalo uma ajika e—ekoneni, noma luntjintjo,
bekafucelwa emuva. Kodvwa, be—bekaphikelela, bekachubeka
njalo. Ekugcineni, kulelikona, lomake lomncane waphuma
agijima neluswane etandleni takhe, futsi ufanele kutsi wawa
phansi, wase utsi, “Nkhosi, hawukela umntfwanami.” Futsi
nako kume uyise waloluswane, akhala, naye, lobekangumngani
waZakewu.

Watsi, “Yini legucule simo sakhe sekutiphatsa na?”
111 Ngako akakhonanga kubona kutsi yayinguBani leNdvodza,
noko, Yayiphansi esicukwini. Khona masinyane nje,
ubona sandla seluleka futsi sitsintsa, ngetulu kwalengubo
yekulala lencane. Nalentfombatane lencane yembulwa, yehla
igcumagcuma yehla ngesitaladi.

“Manje kutofanele kube nentfo letsite kuloko,” kwasho
Zakewu.
112 Ekugcineni, Uyabonakala. Nalomunye uyaMbuka, Zakewu
besekukudzala awuguculile umcondvo wakhe. NgekuMutsi nje
jeti kanye! Nango Bekalapho. Bekangabukeki njengemuntfu.
Kwakukhona intfo letsite leyehlukile ngaYe. Amnene,
anebubele, anemusa; kepha noko, abukeka kwangatsi,
uma Bekangakhuluma, umhlaba bewungafika ekugcineni.
Bekanesimilo lesehlukile kuloko lebekakucabangile. Simo
sakhe sekutiphatsa sicala ku…Konkhe kwesitashi sakhe
kucala kugezeka, ngesikhatsi sekaMbonile. Uyeta uhamba
wehla ngesitaladi. Wacabanga; ngetulu kwalelicembe lelincane,
alunguta, abona lokwakwenteka. Futsi lapho Ahamba, Wefika
ngco ngaphansi kwalapho bekakhona.
113 Wase utsi, “Uyati, leyoNdvodza ingaba ngumProfethi.
Mhlawumbe Rebeka bekacinisile. Angahle kube bekati
lokunengi ngemiBhalo kunaloko bengikwati mine.” Ngako
Uyahamba uchubekela entasi ngco, nenhloko yaKhe ibuke
phansi, aya embili, atfobekile, anebubele, njengoba Bekahlala
enta njalo. Nebafundzi bakhweshisa bantfu endleleni yaKhe.
114 Futsi lapho nje Efika ngco ngaphansi kwesihlahla, Wema.
Zakewu, alunguta ngelicembe, intfo lefana naleyo. Wabuka
etulu esihlahleni, watsi, “Zakewu, yehla.”

115 Akusiko kuphela kutsi Bekati kutsi be—bekasetulu
esihlahleni, kodvwa Bekati kutsi ligama lakhe lalinguZakewu.
Wabanalencane kakhulu inkhatsato yekutsi ehle esihlahleni,
kunalaba nayo uma agibela kulesihlahla. Wamati; lommangaliso
wentiwa kuye. Niyabona na?
116 Watsi, “Nkhosi, bengineliphutsa. Ngilungele kuvuma kutsi
ngineliphutsa. Uma ngitsetse noma yini, lobekuliphutsa,
ngi—ngitoyibuyisela. Ngitonikela ihhafu yetimphahla tami
kulabaphuyile.”

Jesuwatsi, “Namuhla, insindziso ifikile endlini yakho.”
117 Yini leyamntjintja na? Kwakuyini luntjintjo, mnaketfu
nadzadze na? Cabangani umzuzwana nje. Luntjintjo lwalukutsi,
bekabone Intfo letsite lephatsekako.
118 Bekativile tonkhe tetsembiso letatikadze tentiwe, umphristi
acoca ngaloko lokwakukhona, umprofethi lomkhululu Mosi,
lokukhulu loku, lokwa, noma lolokunye, etsembisa intfo
lenkhulu esikhatsini lesitako, kodvwa anganaki lokwentiwa
manje. Leyo yindlela yemuntfu.
119 Wabona intfo sibili, intfo lebekangayibona, cobolwakhe.
Lommangaliso wawenteke kuye. BekangulowomProfethi.
Ngoba, Bekangamati, kanjalo futsi Bekangakaze ambone
latulu esihlahleni. Kodvwa ngesikhatsi Efika ngco ngaphansi
kwesihlahla, Wema wase ubuka etulu, futsi watsi, “Zakewu,
yehla. Namuhla, insindziso ifikile endlini yakho.”
120 Bazalwane, yintfo lephatsekako legucula umcondvo
wemuntfu, ntjintja simo sabo sekutiphatsa. Ngaletinye tikhatsi
kukucindzetela, impela, kufinyelela kuYo. Kodvwa uma
nitosondzela kuKhristu, manje ekuseni, ne—nem—mcabango
enhlitiyweni, kutsi, “Anginawuba ngulogcekako, kodvwa
ngitodadisha umBhalo futsi ngibone kutsi Bekayini.”
121 UmaEfika lamhlanganweni, kusihlwa; ngaphambi kwekutsi
nifike, dadishani nibone kutsi Bekayini. Nomangabe yini
Lebekangiyo, Utofanele abengulokufanako nanamuhla.
Kwakhe…Njengoba ngikhulumile itolo ebusuku, uma
labanengi benu bebalapho, niyabona. Ngabe Nkulunkulu
utikhomba Yena lucobo ngetimphawu taKhe na? Ufanele
ahlale njalo angaleyondlela, ngoba Unguye itolo, namuhla,
naphakadze. Tinhlitiyo tebantfu ti—tikakhulu…Wesilisa si—
sibili lowesaba Nkulunkulu noma wesifazane, somabhizinisi,
noma ngabe yini, uhlala njalo a…kunentfo letsite enhlitiyweni
yakhe, uma kukhona kumesaba Nkulunkulu ngaye, kwati intfo
letsite ngaNkulunkulu.
122 Ake ngisho, angitange senginitjele kutsi kwentekani
kuZakewu. Uba lilunga lemkhandlu waboSomaBhizinisi beFull
Gospel, eJerikho. Niyabona, ngifuna kunitjela ngaye, kucala,
niyabona. O, impela, bekangeke abelutfo lolunye ngaphandle
kweliVangeli leligcwele, impela bekangeke. Nguloko kuphela

Jesu lakushumayela. Ngako waba lilunga lapho. Futsi ufanele
ube lilunga lalofanako. Manje caphelani.
123 Kodvwa bekafuna kubona intfo lephatsekako. Futsi
ngesikhatsi abona intfo lephatsekako, cobo lwakhe,
leyakhonjwa ngekwemBhalo, khona-ke bekasalungele. Tintfo
letiphatsekako lesebentako.
124 Indzatjana nje lencane ngaphambi kwekuvala. Bangakhi
lapha labatintingeli, asibone tandla tenu, bazalwane bami
ekhatsi lapha na? O, hhe! Be—bengati kutsi bekungesimi
ngedvwa. Ngako ngiyakutsandza kutingela, futsi ngi…
125 Ngangivamise kwenyukela emahlatsini asenyakatfo, enhla
eNew Hampshire. Likhaya letindluzele letinemsila lomhlophe.
Ngitsandza kanjani kutitingela pho! Futsi ngangivamise
kwenyuka njalo ngemnyaka. Futsi benginaphathini lapho,
lobitwa ngaBert Call, lenye yendvodza lenemoya lomuhle
kunawo onkhe lengake ngatingela nawo.
126 Futsi imvelo yami beyihlala njalo isemahlatsini. Ngatalelwa
emahlatsini, futsi nje ngibonakala kwangatsi ngakhuliselwa
etulu lapho. Futsi ngisho nekuphendvuka kwami akutange
kukukhiphe kimi. Hhayi kangako kutfola inyamatane; kodvwa
nje kubasemahlatsini. Ngicabanga kutsi Nkulunkulu ulapho;
kuMbona, kutsi Uhamba kanjani. Nemvelo, kutsi ifa kanjani
bese ishona phansi, ibuye futsi, nekuvuka ekufeni.
127 Lilanga liphuma ekuseni, ngumntfwana lomncane lotelwe;
bese kutsi-ke ngensimbi yemfica, uya esikolweni; bese cishe
ngensimbi yelishumi nco sewucedzile; ngensimbi yelishumi
nakubili lisemandleni alo; ngensimbi yesibili ntsambama
selita lapha cishe eminyakeni yami; futsi ngensimbi yesihlanu
selineminyaka lengemashumi lasiphohlongo budzala, liyafa.
Liyashona. Liyisebentile inhloso yaNkulunkulu. Alikafi.
Litobuya ngekusa lokulandzelako. NguNkulunkulu afakaza
kutsi kukhona kuphila, kufa, kungcwatjwa, kuvuka ekufeni.
128 Bukani letihlahla lengephandle. Likwindla lelendlulile,
emanti esihlahla ehlela emphandzeni ngaphambi kwekutsi
noma ngusiphi sitfwatfwa noma yini lenye ifike. Abentani
na? Ashona ethuneni. Bese kwentekani ke? Ayabuya futsi
entfwasahlobo. Akafi. Ashona phansi futsi alale emhlabatsini,
abuye. Uma ahlala etulu, khona-ke busika butowabulala.
Niyabona na? Nkulunkulu u…Akukho buhlakani bawo
lucobo lobuwatfumela phansi lapho. Yindlela leniketwe
nguNkulunkulu. Ngako alandzela nje indlela leniketwe
nguNkulunkulu. Ashona phansi, abhace bonkhe busika, abuye
futsi nekuphila lokusha ngemnyaka lotako, afakaza kutsi
kukhona kuphila, kufa, kungcwatjwa, kuvuka ekufeni. Ndzawo
tonkhe, yintfo lefanako; Nkulunkulu, kulokudaliwe kwaKhe
lokukhulu, afakaza ngaYe lucobo.

129 Lomtingeli, bekangumnembi lokahle, lonemba kahle.
Kodvwa bekayindvodza lenesibhuku kunawo onkhe lengake
ngahlangana nawo. Be—bekayaye ahlekise ngami ngaso sonkhe
sikhatsi. Bekadubula emazinyane etinyamatane.
130 Manje, akusiko kutsi akukalungi kudubula lizinyane
lenyamatane uma umtsetfo usho njalo. Kodvwa, niyati,
Abrahama wabulala litfole wase uphakela Nkulunkulu, ngako
kwakungesibo bu—bulili, noma bu—bukhulu.
131 Yindlela lobuka ngayo tintfo. Bekawadubula ngoba nje
kwakungenta ngiphatseke kabi. Futsi bekayaye atsi, “O,
unenhlitiyo yenkhukhu, njengalomunye walabobaphristi.”
Watsi, “Billy, bewuyoba ngumtingeli lokahle kube bewungesuye
umshumayeli.” Wase utsi, “Kodvwa unenhlitiyo yenkhukhu
kakhulu. Nguleyondlela ngalabo bashumayeli,” watsi, “ba—
netinhlitiyo tetinkhukhu kakhulu.”

Ngase ngitsi, “Bert, unesibhuku.”
132 Bekanemehlo lanjengewemgololo, empeleni. Futsi watsi…
Wenta, u…Njengebesifazane betama kupenda emehlo abo,
niyati, etulu kanjalo. Futsi watsi…Wase ubuka ngale
kanjalo, wase utsi, “Unenhlitiyo yenkhukhu nje.” Ngako
bekadubula lawomazinyane etinyamatane lamancane. Futsi
abulale linye, lidzindzibele, futsi achubeka ngco atfole lelinye,
kutsi nje angente ngiphatseke kabi. Wase utsi, “Ngitokususa
kulokokushumayela, ngalolunye lwaletinsuku leti.”

Ngase ngitsi, “O, cha, Bert. Cha, cha.”
133 Ngako ngalelinye lilanga ngenyukela lapho, ngalelinye
likwindla, futsi kwase kwendlule sikhatsi. Nesikhatsi semnyaka
sasikadze singene cishe sekuliviki, futsi ngangimatasatasa.
NganginguGadzi weTinyamatane taHulumende wase-Indiana,
futsi nga—ngangimatasatasa, futsi ngaso lesikhatsi semnyaka
sekutingela, kute ngitfole liholide lami. Ngenyuka sekwendlule
sikhatsi kancane.
134 Naletotindluzele letinemisila lemhlophe, uma tike
tadutjulwa, ukhuluma ngaHoudini ayingcweti yekuphunyuka,
hhe, ulifundza kuto. Futsi ngako-ke tihlala tibhace sibili.
Futsi kwakukadze kubusuku lobunenyeti, lichwa emhlabatsini
litsi alibe ma-intji lasitfupha, umsebenti lomuhle wekwenta
umkhondvovane.
135 Futsi ngako Bert, ngesikhatsi ehlela endlwaneni yetingodvo
lapho ngangikhona khona, watsi, “Awusho, Billy, nginalenhle
yakho kulomnyaka.”

Futsi ngatsi, “Ini?”
136 Wafaka sandla phansi ekhukhwini lakhe wase uyayidvonsa
uyayikhipha. Bekaneluveve loluncane. Bekalushaya, futsi
lwaluvakala nje lufana nelizinyane lendluzele lelincane likhalela
unina. Indluzele lengumntfwana lencane, niyati, ikhalela unina.

137 Ngatsi, “Bert, ungaba kanjani nelunya kanjalo na?” Ngatsi,
“Ucondze kutsi…Bewungeke uyente intfo lenjengaleyo!”

Watsi, “Ha-ha,wenamshumayeli lonenhlitiyo yenkhukhu!”
138 Sase siyachubeka sitingela, lolosuku, futsi senyuka
etikweJefferson Notch. Futsi wawungadzingeki kutsi
ukhatsateke ngaye, bekakwati kutfola indlela yakhe yekubuyela
emuva. Ngako sacanca senyuka cishe kwate kwabasemini,
sibese-ke siyehlukana lomunye aye ngalapha nangalapha,
nalomunye nalomunye. Bese kutsi-ke uma sitfole indluzele
yetfu, sasiyiphanyeka, bese—bese-ke sitsatsa emahhashi etfu
futsi sihambe siyilandze.
139 Ngako sahamba cishe ngensimbi yelishumi nakunye,
sasingakaboni ngisho nemkhondvovane, kungekho ngisho
namunye umkhondvovane.
140 Tonkhe tindluzele tatilele phansi. Tatingena ehlashaneni,
nangaphansi kwetincumbi telihlashana netintfo, lapho tihloko
tetihlahla, lapho bagawuli betihlahla tekwenta emapulango
bebakadze bakhonakhona. Tati, tatibhacile, tikhweshile, ngoba
tatikadze tidutjuliwe. Tatesaba.
141 Cishe ngensimbi yelishumi nakunye, Bert wema,
wahlala phansi. Kwakunesikhala lesincane cishe, o, bukhulu
balesakhiwo, neli—nelingekhatsi mhlawumbe lingaba
nguleliphindvwe kabili nalobukhulu, sikhala lesincane lapho.
Wase uhlala phansi, wase welulela sandla kutsi atsatse,
ngacabanga, libhodlela lakhe—lakhe leligcina intfo lefutfumele
lebekanalo ebhantjini lakhe. Sivamise kuphatsa libhodlela
leligcina intfo lefutfumele futsi sibe ne-shokolethi leshisako,
futsi, ngoba inemandla kuyo, niyati, bese—bese-ke siba
nesangweji, bese-ke siyehlukana. Sasenyukela etulu lapho
kugcina khona tihlahla, ngacabanga kutsi mhlawumbe Bert
bekatodla isangweji yakhe. Ngako wahlala phansi kutsi akhiphe
lelibhodlela leligcina intfo ifutfumele neku…Ngangicabanga
kutsi bekatokhipha lona. Futsi ngavele ngayekela, ngabeka
sibhamu sami ngaseyamisa esihlahleni, ngase ngicala yami.
142 Kodvwa, loko lebekakwenta, bekakhipha luveve
loludzadlana. Ngako ngesikhatsi akhipha loluveve loluncane,
walushaya. Futsi noma ngubani lowake weva lizinyane
lenyamatane leliselincane likhala, kutsi kudzabukisa, empeleni.
Futsi ngesikhatsi ashaya loloveve, lokwangimangalisa, khona
ngesheya nje kwakhe, lomkhulukati make wenyamatane
lensikati wasukuma. Manje i…Inyamatane lensikati yindluzele
lengumake, niyati. Ngako, yasukuma. Nankho emehlo
ayo lebekamakhulu ansundvu, iyinye, ihola, letotindlebe
letindze ticije tibuke etulu kanjalo. Niyabona, umntfwanayo
bekasenkingeni.
143 Walushaya futsi, wase uyacalata. Yasicondza ngco
kulesosikhala. Manje loko akukejwayeleki, noma ngumuphi

wenu batingeli niyakwati loko, kutsi indluzele yente loko.
Yaphumela lapho. Ngangiwabona emehlo ayo lamakhulu.
Yayingakemi ngetulu kwemayadi langemashumi lamabili
kusuka kimi. Ngase ngiyacabanga, “O, Bert, ungeke
wakwenta loko, futsi ubulale lowomake tatane loligugu; yena
afuna umntfwanakhe, nawe umyenga kanjalo.” Naloluveve
lolushayiwe, futsi beka…Waphumela lapho.
144 Nalomtingeli waphakamisa sikhwebulo esibhamini sakhe
lesikhulu i teti-o-sikisi, wasicantjata phansi; loko kwacipha
sibhamu, niyati, kwaphuma nekwekuvikela.
145 Futsi yakuva loko. Yase iyacalata, yase iyambona lomtingeli.
Emadlebe ayo abuka phansi ngco. Ngalokuvamile tisuke
setihambile. Futsi yayingeke ihambe iphumele lapho, kwekucala
nje, ngalesosikhatsi selusuku. Kodvwa, niyabona, yayingumake.
Kwakukhona intfo letsite kuyo, yona, intfo letsite yelucobo,
intfo letsite. Yayingafaki mbukiso. Yayingumake. Yatalwa
ingumake. Nemntfwanayo bekasenkingeni, naloko ngukona
lebeyikukhatsalele.
146 Wase uyangibuka, ngalawomehlo labukeka njenge
wemgololo, wase uyasineka, ngatsi, “Bert, ungakwenti.
Ungakwenti.” Wavele wasineka nje; wase uyagucuka
nalesosibhamu lesikhulu. O, hhe!
147 Bakayinkunzi yemnembi. Futsi ngangati ngesikhatsi
loboboya lobucubukako enhlitiyweni lenebumake
lobetsembekile, bekatoyishaya ite iyotsi ngcu kuye. Niyabona
na? Yayingakemi ngetulu kwemayadi langemashumi lamabili;
lolukhulu lolulikhulu nemashumi lasiphohlongo luhlavu—
luhlavu, inhlavu lenkhulu nemashumi lasiphohlongo, inhlavu
lesakhowe, futsi lapho bekayovele nje asakate inhlitiyo yayo
iyotsi ngcu etinhlangotsini totimbili.
148 Ngacabanga, “Ungaba kanjani nelunya kangaka, kutsi
usakate leyonhlitiyo yamake iphume kuye, naye afuna
umntfwanakhe na? Ungakwenta kanjani loko, Bert?”
Ngangiticabangela mine. Ngayibona imikhono yakhe yehla
kancane. Angikhonanga kukubuka. Bengingakhoni nje
kukwenta. Ngafulatsela. Nga—ngangingeke ngikubuke loko.
149 Loyomake lucobo lowetsembekile eme lapho. Yayingesuye
nje umzenzisi. Yayingatentisi nje ngaloko, kutsi kube
kwembukiso wanganhlanye. Yayingumake. Kungako
yayikwenta. Kufa kwakungasho lutfo kuyo. Umntfwanayo
bekasenkingeni. Yacabanga kakhulu ngemntfwanayo
kunalebeyikwenta ngemphilo yayo lucobo. Batingeli atidubule
noma kuyini lebeyikhona; inhlitiyo yayo letsembekile yayishaya,
bumake bayo. Bumake kuyo bebubita. Umntfwanayo bekakhala.
Kwakukhona intfo letsite ngekhatsi kuyo, kushaya imitsambo
yengati, lebeyiphatseka.

150 Futsi lomtingeli lonelunya kangaka bekangayisakata
kanjani leyonhlitiyo iphume na? Angikhonanga nje kukubuka.
Ngajikisa inhloko yami. Ngacabanga, “Nkhosi Nkulunkulu,
ungamvumeli akwente.” Ngangime kanjena, angikhonanga
kuva…Ngangingafuni kuva sibhamu sidubula. Kwakungetulu
kwekwenta nje. Ngalindza.
151 Sibhamu sangadubuli. Ngase ngiyajika ngiyabuka, futsi
sasenta kanjena. Bekangakhoni kukwenta.
152 Wagucuka wase uyangibuka, nalawomehlo lamakhulu
besantjintjile. Tinyembeti beyehla etihlatsini takhe. Wangibuka,
netindzebe takhe tivevetela. Wasiphonsa lesibhamu elugwini
lwelichwa, wase uyangibamba ngemlente welibhuluko. Watsi,
“Billy, sengenele ngiko. Ngiholele kulowoJesu lokhuluma
ngaye.”
153 Lapho kulowomlale welichwa, ngamholela eNkhosini Jesu.
Leni na?Wabona intfo letsite lephatsekako. (Bekakadze aye kuto
tonkhe tinhlobo temabandla.) Ubone intfo letsite leyayingesiyo
yekutentisa. Ubone intfo letsite leyayiyelucobo.
154 Bangani, singahle sibe nemigomo yelibandla nemitsetfo
yelibandla, nemasayensi etenkholo nayo yonkhe lenye
intfo, kodvwa kunaJesu sibili lophatsekako. Asibuke
Yena njengamanje njengoba sikhotsamisa tinhloko tetfu
ngemkhuleko.
155 Tinhloko tenu tikhotseme, ngitotsandza kunibuta umbuto;
tinhlitiyo tenu tikhotseme, nato. Bangakhi ekhatsi lapha
manje, nine lenitisho kutsi nimaKhristu, longatisho, uma
kutisho kungukona kuphela lonako na? Kodvwa bangakhi
kini labangatsandza kuba ngumKhristu kakhulu impela
njengaleyondluzele leyayingumake, nentfo letsite yelucobo
kakhulu kuwe, lebonakala ingetulu kwemphilo yakho noma
yini lonayo na? Futsi wena utsi, ungahle usho loku, “Mnaketfu
Branham, ngiyasontsa. Ngingusomabhizinisi lomdvuna,
wesifazane longusomabhizinisi, noma yini lokunye, inkhosikati
yemuti. Kodvwa, empeleni, kuba ngulolohlobo lwemKhristu,
kutsi bengingalibeka eceleni lonkhe live, ngimele kugcekwa
noma yini; ngi—ngingatsandza kuba nguye kakhulu impela,
ngingatsandza kutsi enhlitiyweni yami ngibe ngumKhristu,
njengaleyondluzele yayingumake.”
156 Tinhloko tenu tikhotseme manje, nemehlo enu avaliwe.
EmbikwaNkulunkulu, ngiyanicela, eGameni laKhristu,
ekupheleni kwemnyaka, ungasiphakamisa nje sandla sakho
na? Ngingeke ngikhone kwenta kubitela e-altari, ngoba ayikho
indzawo. Kodvwa nje utsi, “Ngikhulekele, Mnaketfu Branham,
kutsi ngitoba luhlobo lwemKhristu njengoba leyondluzele
yayingumake.” Nkulunkulu akubusise. Kunetandla nje ndzawo
tonkhe. “Angibe ngumKhristu kakhulu impela.”

157 Manje, Zakewu, uma uphakamisa sandla sakho, loko
kukhombisa kutsi seWukutfolile. Manje yini ungatsi shelele
wehle kulesosihlahla na? Utoya ekhaya nawe namuhla niyodla
lidina. Utohlala nawe tonkhe tinsuku takho.
158 Babe loseZulwini, siyabonga ngeNkhosi Jesu, Bukhona
baKhe. Futsi siyacondza kutsi kunentfo letsite lapha leyenta
besilisa nebesifazane…Labanye babo utisho ngisho nekutsi
bangemaKhristu, iminyaka. Kodvwa bekukhona, kuNentfo
letsite lekhona lebabangele; ngisho naloku nje bebatishito,
ngisho nanjengoba Zakewu bekanjalo, kodvwa uma nje kuke
kwaba kutsintsa lokuvela kuKhristu, baphakamise sandla sabo
njengebufakazi kutsi Intfo letsite ngekhatsi kubo ibatjele
kutsi bakwente. Bente bati njengamanje kutsi lowo nguJesu.
Bekatowendlula ngalapha,manje ekuseni, futsi seWendlulile.
159 Bekukhona, ngiyacabanga, tandla letilikhulu nemashumi
lasihlanu letiphakanyisiwe, Nkhosi. Ngikhulekela kutsi
Utovakashela ngamunye, futsi ubaphe lokuphatsekako kutsi
kufanele kube ngumKhristu sibili. Futsi akunandzaba kutsi
umhlaba utama kangakanani kusicedz’emandla, nekutsi batama
kangakanani labanye kusicedz’emandla, asati kutsi kukulwela
kufinyelela Lapho. Kungumtamo lesifanele siwuvete. Kodvwa
uma sichumene neNtfo letsite leyelucobo, sibili, Iyasintjintja-
ke. Ngikhulekela kutsi Utontjintja yonkhe inhlitiyo, Nkhosi,
futsi wente wonkhe umuntfu abeseBukhoneni bebuNkulunkulu,
kulesikhatsi lesi. Faka uMoya loyiNgcwele emphilweni yabo,
kutsi babe ngumKhristu kakhulu impela njengoba lomake
ndluzele bekangumake. Yatalwa ingumake. Futsi kwangatsi
bangatalwa nguMoya waNkulunkulu, futsi babe ngumlandzeli
sibili waJesu Khristu. Kwangatsi bangasuka ku-sikhamore
yabo namuhla. Siphe kona, Nkhosi. Kwangatsi Ungaya ekhaya
nalowo nalowo wetfu, futsi uhlale natsi lapho kute kube sikhatsi
Lofika usitsatse ngaso siye eKhaya laPhakadze. Ngoba sikucela
eGameni laJesu. Ameni.
160 Ngiyabonga, ngemusa. INkhosi inibusise. Nginihlalise kwate
kwendlula sikhatsi. Bengifanele ngiphume lapha ngensimbi
yelishumi nco. Yimizuzu lelishumi kushaye yelishumi nakunye.
161 Ngiyetsemba kutsi Nkulunkulu utsatsa lamavi laluhlata
lamancane, neluvalo naladvumele, bese nitondla ngawo
enhlitiyweni yenu. Khumbulani, kunentfo letsite yelucobo
ngaKhristu. Nkulunkulu anibusise. Kulungile. 

